
Laqgħa Numru 25 

 

It-Tlieta, 15 ta’ Diċembru 2020. 

 

Il-Kunsill Lokali Qala ltaqa’ fl-Uffiċċju Amministrattiv tiegħu li jinsab fl-indirizz Ċentru 

Ċiviku Qala, Triq l-Isqof Mikiel Buttigieg, fil-5:30 ta’ filgħaxija. 

 

PREŻENTI: 

 

Paul Buttigieg – Sindku 

Ivan Cefai – Viċi Sindku 

Karl Buttigieg – Kunsillier 

Joseph Buttigieg – Kunsillier 

Valerie Cassar Mejlak – Kunsillier 

 

Uffiċjal Preżenti: 

Miriam Attard – Deputat Segretarju Eżekuttiv 

 

Billi m’attenda ħadd għall-laqgħa tal-lokalita’ li kienet skedata għall-llum fil-5:00 ta’ 

filgħaxija, il-membri qablu li għandha tibda l-laqgħa tal-Kunsill. 

 

Minuti 

 

Is-Sindku Paul Buttigieg ippresieda l-laqgħa. 

 

25.1 Qari tal-ittri tal-apoloġija 

 

Ma kienx hemm ittri ta’ apoloġija. 

 

25.2 Konsiderazzjoni u approvazzjoni tal-minuti. 

 

Wara li saru xi korrezzjoniijiet, ġew approvati l-minuti tal-laqgħat numri 22, 23 u 24. 

 

25.3 Komunikazzjoni mis-Sindku 

 

25.3.1 Is-Sindku qal li qorob sabiex jinbeda x-xogħol fil-playing field Maġistrat Salvu Attard.  

Is-Segretarju Eżekuttiv għandha tiffirma l-Letter of Acceptance (LA) li talabha il-Perit Godwin 

Sultana. 

 

25.3.2 Dwar is-cement li ngħata fi Triq il-Wardija, is-Sindku qal li kellu ħafna lmenti u kien 

hemm min anke’ seta’ jfittex lill-Kunsill minħabba li bil-ħofor li kien fiha kien hemm min 

nqassmulu  t-tyres tal-karozza.  Il-membru Joseph Buttigieg qal li kif jistgħu iffittxu l-Kunsill 

jekk din it-triq ma taqax taħt il-Kunsill.  Is-Sindku qal li l-ewwel kienu ser jingħataw sitt jardi 

konkos u daħlu l-ilmenti biex jitranġaw il-ħofor kollha.  B’kollox ingħataw 18 ‘il jarda konkos.  

Is-Sindku tenna li kien hemm bżonn urġenti li jingħata dan il-konkos.  Joseph Buttigieg staqsa 

jekk dan ix-xogħol issemmiex qabel, waqt xi laqgħa preċedenti, li kien ser isir.  Żied li darb’ 

oħra il-membri tal-kunsill għandhom jiġu nfurmati minn qabel li ser isir dan ix-xogħol.  Staqsa 

wkoll min ser iħallas dan ix-xogħol.  Is-Sindku qal li dan ser jitħallas mill-Kunsill u wara ser 

jiġi rifondut mill-Korporazzjoni għas-Servizzi tal-Ilma (WSC).  Joseph Buttigieg staqsa jekk 

il-Kunsill għandux dan bil-miktub.  Is-Sindku qal li le, pero’ ser ikollu bil-miktub iktar il-

quddiem. 

______________ 

 

Hawnhekk il-membru Joseph Buttigieg talab li jressaq u jaqra ittra miktuba minnu qabel 

titkompla l-laqgħa.  Il-membri ma sabux oġġezzjoni.  L-ittra hi annessa f’dokument A 

 

 

Is-Sindku għamel intervent u qal li hu qatt ma qal xejn meta Joseph Buttigieg m’attendiex 

għall-laqgħa.  Rigward il-playing field qal li malli reġa’ tela’ Sindku, il-Kunsill applika dritt 

mal-Awtorita’ tal-Ippjanar (PA) għall-permessi neċessarji.  Kien hemm diversi ntoppi fosthom 

il-bandli għall persuni b’diżabilita’ fejn kellu jerġa jinbeda l-proċess għall-applikazzjoni tal-

PA. Is-Sindku qal li sabiex ġew akkwistati l-fondi għaddew ukoll sitt xhur.  Kif diġa’ qal, fil-

preżent li jonqos hu li s-Segretarju Eżekuttiv tiffirma l-LA.  Joseph Buttigieg qal li issa ma 

baqax skużi sabiex jinbeda x-xogħol. 

______________ 

 

25.4 Tweġibiet għall-mistoqsijiet tal-Kunsillieri u korrispondenza  

 

25.4.1 Il-Viċi Sindku Ivan Cefai ressaq dettalji fir-rigward tal-pannelli.  Dawn ġew ippostjati 

fuq il-Bejt tal-Kunsill u jistgħu jiżdiedu.  Id-Direttur Joseph Cutajar jirrakkomanda li jsir ġibjun 

fejn kien hemm il-pannelli qabel, anke’ minħabba d-drip irrigation system.  Is-Sindku 

ssuġġerixxa li l-pipe li jsir ikun wiesgħa mal-4 pulzieri biex jilqa’ kemm jista’ u jsir mutur bil-

pompa 3 phase biex ittella’ l-ilma.  Il-Kunsill għandu japplika għall-metre 3 phase u tinħareġ 

offerta sabiex dawn jintramaw u jiġu kkumnikati. 

 

25.4.2 Il-Viċi Sindku qal li l-gazebos jistgħu jitranġaw permezz tal-ħaddiema tal-Gvern u 

possibilment jintuża injam iroko.  Żied li n-nixxiegħa qed titlef l-ilma pero’ ser jippruvaw li 

titħaddem.  Dwar id-dog park, qed jistennew li jiġu assenjati xi ħaddiema tal-Gvern u anke’ 

jitranġa l-fence.    Karl Buttigieg irrimarka sabiex tingħata attenzjoni sabiex il-lapida eżistenti 

ma tiġix f’nofs id-dog park.  L-area għandha tinħarat. 

 

25.4.3 Joseph Buttigieg qal li nbeda l-proċess biex jinstab min hu s-sid tal-Mitħna ta’Sufa. 

 

25.4.4 Valerie Cassar Mejlak semmiet it-tnehdija tal-ktieb miktub mis-Sur Euchar Mizzi li 

kellha tiġi posposta minħabba l-Covid 19.  Hi ssuġġeriet li peress li l-ktieb marbut mal-area 

tal-Kunċizzjoni, it-tnehdija issir fuq iz-zuntier tal-Knisja tal-Kunċizzjoni.  Il-membri ma sabux 

oġġezzjoni. 

 

25.4.5 Id-Dipartiment għal Gvern Lokali bagħat l-allokazzjoni finanzjarja għas-sena 2021.  Din 

tammonta għall-€355,704. 

 

25.4.6 Dwar l-ittra li ntbagħtet lis-sidien tat-trakkijiet li għandhom permess sabiex jgħaddu 

kontra s-sistema tal-one way għat-trakkijiet fil-lokalita’ tal-Qala, attendiet persuna u ġie spjegat 

lilha li t-trakkijiet għandom jgħaddu dejjem skont ir-rotot maqbula, jiġifieri jidħlu minn Triq 

il-Kunċizzjoni u joħorġu minn Triq il-Wileġ. 

 

25.4.7  Email mir-Reġjun Għawdex rigward spejjeż relatati mas-sistemi ta’ live-streaming u 

VoD.  Din sabiex il-kunsilli jiġu rimborsati għal dawn l-ispejjeż. 

 

25.4.8 Email mir-Reġjun Għawdex rigward suġġeriment għat-tfassil ta’ offerta għas-servizz 

ta’ preventive & routine maintenance tal-istreet lighting devolut lir-Reġjun Għawdex. 

 

25.4.9 Ittra mingħand John Paul Cefai għan-nom ta’ ‘Radju Leħen il-Qala’ sabiex jipprovdu 

s-servizz ta’ audio entertainment fi Triq it-28 t’April 1688.  Dan is-servizz ikun jinkludi mużika 

tal-Milied addattata sabiex jgħin lir-residenti jidħlu aktar fl-ispirtu tal-festi tal-Milied.  Is-

servizz jiswa €900.  

 

25.4.10 Dwar Tender for the Supply of pots, trees and plants, including planting and 

maintenance, kien hemm tlett offerti u wara li ttieħed il-parir tal-bord, l-offerta għandha 

tingħata lill-ELC. 

 

25.4.10 Dwar Call for quotations for Supervision, consultancy and project management 

of amenity horticulture and landscaping for the project Green Urban Areas, kien hemm stima 

waħda ta’ Joseph Bonello u wara li ttieħed il-parir tal-bord, dan ix-xogħol għandu jingħata lilu. 

 

25.5 Tender għall-cleaner 

 

Għal din l-offerta intefgħu tlett tenders u jrid jinħatar bord għall-aġġudikazzjoni. 

 

25.6 Tender għal trakk 

 

Is-Sindku għarraf lill-membri li din l-offerta reġa’ ma tefagħha ħadd u qal li f’Malta u Għawdex 

hawn problema għax trakkijiet right hand mill-Ingilterra biss tista’ ssib u minħabba Brexit 

mhux qed jinġabu.  Jekk ma jkunx second hand il-prezz ma jkunx inqas minn €20,000.  Dawk 

li jaħdmu bil-batteriji ma jkunux b’saħħithom. Il-Kunsill għandu jara x’inhi l-aħjar possibilita’ 

f’din il-fażi. 

 

 

25.7 QIFF 2021 

 

Il-membri qablu li jinbdew il-preparamenti għall-festival tal-2021. Qablu li Josef Farrugia jkun 

il-ko-oridnatur u jitħallas €500. 

 

 

25.8 Attivita tal-Milied 

 

25.8.1 Il-membri qablu li Charlie Muscat għandu jitqabbad b’servizz tas-slitta tal-Milied u l-

ħlas ikun ta’ €250. 

25.8.2 Wara l-inizjattiva li ttieħdet sabiex jitqassmu kotba lit-tfal tal-iskola primarja tal-Qala, 

Valerie Cassar Meilak issuġġeriet li jingħata ktieb lit-tfal tal-Qala li ma jattendux l-iskola tal-

Qala.  Il-membri qablu u għandu jsir avviż fuq Facebook bid-data u l-ħin ta’ meta jkunu ser 

jitqassmu dawn il-kotba. 

 

25.9 Eco-friendly shopping bags 

 

Is-Sindku ppropona li jitqassmu eco-friendly shopping bags f’kull residenza tal-Qala. Il-

membri qablu li tinħareġ sejħa għall-kwotazzonijiet għal dan il-għan. 

 

25.10 Tkomplija tal-water culvert 

 

Is-Sindku għarraf lill-preżenti li jonqos l-LA mit-Taqsima tad-Dranaġġ.  Żied li fi Triq it-28 

t’April 1688, pipe wieħed ikun biżżejjed, pero’ fi Triq il-Kunċiżżjoni jridu jittellgħu żewġ 

pajpijiet tal-400 sal-pjazza.  Il-Perit għandu jżid l-ispejjeż ta’ Triq it-28 t’April 1688 u l-istima 

totali tiġi mgħoddija lill-Ministeru għal Għawdex. 

 

25.11 Konsiderazzjoni u approvazzjoni tal-iskedi tal-pagamenti 

 

Id-Deputat Segretarju Eżekuttiv qrat l-iskeda tal-pagamenti b’riferenza 14/2020 Il-Kunsill 

approva din l-iskeda.   

 

25.12 Mozzjonijiet 

 

Ma tressqux mozzjonijiet 

 

25.13 Tmiem tal-laqgħa u data tas-seduta li jmiss 

 

Il-laqgħa ntemmet fis-7:00 ta’ filgħaxija u laqgħa li jmiss se ssir nhar it-Tnejn 18 ta’ Jannar 

2021 fis-6:00 ta’ filgħaxija.  

 

 

(IFFIRMAT)       (IFFIRMAT) 

 

Paul Buttigieg       Miriam Attard 

Sindku        Deputat Segretarju Eżekuttiv 

 
 










